
Aalisarneq pillugu Siunnersuisoqatigiit ataatsimiinnerat nr. 200

1) Oqaluuserisassat akuerineqarnerat
Akuerineqarput, siulittaasussamik nutaamik toqqaanermik ilassutitalerlugu.

2) Siunnersuisoqatigiit kingullermik ataatsimiinnerannit imaqarniliap akuersissutigineqarnera
Akuerineqarpoq.

3) Suliat isummerfigineqartussat
Siulittaasumik nutaamik toqqaaneq, Bent Sørensen siunnersuisoqatigiinni siulittaasutut nutaatut toqqarneqarpoq. 

Nalinginnaasumik ilisimatitsineq APN:
Ammassat: 
Massakkut aamma pisassiisoqanngilaq. Misissuisoqaqqissasoq ilimagineqarpoq, taamaalilluta pisassiissutinik pissarsisinnaanissaq neriuutigaarput. Pisassiissutinik pissarsisoqassappat, akuersissutit piaarnerpaamik nassiussornissaannut piareersimavugut.

Aqutsinissamut pilersaarutit:
Raajarniarnerup aqutsinissamut pilersaarut nutarterniarlugu suleqatigiissitami peqataasoqarnissaanut APN qaaqqusissutinik nassiussuereerpoq. Peqataarusukkussi utertitsiviginnillusi nalunaaruteqassaasi. Ulloq 18/2 siullermeersumik ataatsimiittoqassaaq.

Nipisanniarnerup aqutsinissamut pilersaarutip nutarterneqarnera aqagu ilanngullugu tusarniaassutaavoq. Taassuma ullut 14-t tulliuttut ingerlaneranni akuersissutigineqarnissaa ilimagineqarpoq, taamaalilluni pilersaarutip atuuttup atorunnaannginnerani kiisalu piffissap aalisarfiusussap aallartinnginnerani atuutilernissaa naatsorsuutigineqarluni. 

Nunanut tamalaanut isumaqatigiissutit aamma isumaqatiginninniartarnerit:
Nunavut suleqatigalugu aalisarnermi MoU-mik isumaqatiginninniartoqareerpoq. Isumaqatigiissut taanna Naalakkersuisunit akuerineqartussanngornikuuvoq, ullorlu 10/2 maani Nuummi atsioqatigiinnissaq naatsorsuutigineqarluni.

Savalimmiut tunngavissatut isumaqatigiissummik nutaamik, 1997-imi isumaqatigiissutaasimasumik taarsiisussamik isumaqatiginninniartoreerpoq. Tamanna aamma akuerineqartussanngorpoq. Atsioqatigiinnissamut persuarsiornissaq utaqqisinneqarallarpoq. 

Apriilip ulluisa aallaqqaataanni aappaannilu maani Nuummi Aalisarneq pillugu Islandimiut Kalaallillu ataatsimoorlutik Isumalioqatigiissitaat ukiumoortumik ataatsimiissaaq. Aallartitat sinniisaat aggersarneqareerput. Killiliussaq ulloq 15/2.

Tunngavissatut isumaqatigiissusiorniarluni isumaqatiginninniarnerit nanginneqarnissaat kiisalu raajat qalerallillu agguaataarnissaat pillugit Canada oqaloqatigineqartarpoq.  Qinersisoqareerpat nutaamik piginnaatitsissummik aatsaat tunineqarsinnaaneq naatsorsuutigineqarpoq. Martsip qaammataata ingerlanerani oqaloqatigiilluni ataatsimeeqatigeeqqinnissaq isumaqatigiissutaavoq. 

Tunu:
APN Tunumi aalisartunik aalisarneq pillugu isumasioqatigiissitsiniarluni/ pikkorissaaniarluni pilersaarummik suliaqaleruttorpoq. Ulluliussat pilersaarutitullu siunnersuut piareeriarpata, aalisartut peqataanissaminnut aggersarneqarumaarput.  Tunumi aalisarnerup ineriartortinneqarnissaa samminiarlugu aalisarneq pillugu 2024-mi isumasioqatigiissitsinermut tamanna malitseqartitsineruvoq.

Ineriartornissamut pilersaarutip ukiumi siullermi suliniutitaasa nalunaarusiarineqarneri aamma suliarineqarput Naalakkersuisunullu nassiunneqartinnatik aqutsisoqatigiinnit ilassuteqarfigisassanngorlugit nassiunneqarumaarlutik. 

ESU:
APN-ip suliassaqarfiup ESU-p ukiuni kingullerni qulini qanoq inissisimanera pillugu qulaajaaffigileruttorpaa. ESU pillugu inatsisip nutarterneqarnissaanut qulaajaaneq siunnersuutitaqassaaq, tassanilu nutaamik/-nik inatsisissatut siunnersuummik/-tinik saqqummiussisoqarnissaa naatsorsuutigineqarluni. 

Piffissaq qinigaaffik:
Sapaatip akunneri marluk iluini qinersinissamik suaarutiginnittoqassasoq naatsorsuutigineqarpoq. Qinersinissamik suaarutiginnittoqaraangat Naalakkersuisuugallarneq atuutilertarpoq taamaattumik nutaamik aalajangiisoqarsinnaajunnaarlunilu nutaanik suliniuteqartoqarsinnaajunnaartoqartarpoq.  Taamaalilluni piffissami qinersiviup nalaanit nutaanik Naalakkersuisoqalernissap tungaanut ingerlatsineq kiserluinnarmi sammisussaassavarput.  

Taamaattumik suliassat kingulliit suaarutiginnittoqannginnerani tamaasa akueritinniarlugit sulissuteqarpugut, taamaalilluta piffissami qinersiviup nalaani ingerlatsineq kisiat suliarisinnaanissaanut qulakkerinninniassagatta, matumani nalunaarutit, pisassiissutit tamarmiusut aamma misileraalluni aalisarnerit ilaapput. 

Sulisitsisut: Canadap isumaqatiginiarfigineqarnera raajanillu ajornartorsiutit, kiisalu Nunavut pillugit taakkartuivutit, akisussaaffiit taakkua akornanni qanoq agguataarneqarpat?  

SFG: Raajat pillugit massakkut misissuisoqarpoq. 

APN: Sinerissap qanittuani aalisarneq Nunavup oqartussaaffigaa. Avataarsiorluni aalisarneq pillugu illuatungitut tusarniaaffigineqarput. Canadap avataarsiorluni aalisarneq akisussaaffigaa aamma Nunavut tamanna pillugu illuatungitut tusarniaaffigineqartarpoq. 

SFG: MSC-imut meqqiutitsinnik piffissaliussarput maanna naavoq. Piffissaliussaq 2026-mut sivitsorneqarpoq. 

Sulisitsisut: Qujanaq.

KNAPK: Sinerissap qanittuani qaleralinniarnermi PNNP-imut ikaarsaarneq pillugu.  Ilaasortatsinnit pisassiissutinik ikippallaannik agguaassisoqarnera pillugu naammagittaalliuutinik massakkut tigooqqaasorujussuuvugut. APN tamanna pillugu qanoq iliussava? Akerliliissuteqarsinnaanermut killissarititaq siusinnerusukkut APN-ip innersuussutigisarpaa, aalisartulli PNNP-ip aaqqissuunneqarnerata kinguneri pillugit naammaginartumik paasissutissiffigineqarnikuunngillat. Qanoq ingerlariaqqissinnaanerluta tamanna pillugu APN oqaloqatigerusupparput. Aalisartut 5, 10, 15 imaluunniit 20 tonsinik annikinnerusunik pisassinneqarsimapput. Qulequtaq taanna pillugu immikkut ittumik APN-imut saaffiginninnikuuvugut.

APN: Naatsorsuutit pillugit akerliliinissamut killigititaq qaangiutereerpoq. Aalisartut qinnuteqaatiminnik utertitsisimanngitsut PNNP-imut ikaarsaartinneqarput aamma pisassiissutinit tunisereerlutik. Akerliliinissamut killissarititaq tassaavoq ulloq 25. november. Qinnuteqartunit 500-usunit ataaseq kisimi akerliliinikuuvoq. Soorlu pisassakippallaarneq peqqutigalugu qinnuteqaammik tunuartitsinissaq kissaatigigaanni qinnuteqaammik tunuartitsisoqarsinnaavoq. Kikkut tamarmik akerliliisinnaallutillu qinnuteqaamminnik tunuartitsisinnaanikuupput 27. decemberip tungaanut. 

B. Aalisarnermut inatsimmik atuutitsilersitsineq pillugu APN-imiit ilisimatitsineq

PNNP-imik atuutilersitsineq:
PNNP-imik atuutilerneqarnerata killiffia ima isikkoqarpoq: 

Tunumi avataasiorluni qaleralinniarneq: akerliliisinnaanermut piffissarititaasup qaangiunnerata kingorna ingerlataqartut tamarmik pisassiissutinit pisassavitik tigunikuuaat aamma akuersissutit nutaat pissarsiarinikuullugit. 

Kitaani avataasiorluni qaleralinniarneq: akerliliisinnaanermut piffissarititaasup qaangiunnerata kingorna ingerlataqartut tamarmik pisassiissutinit pisassavitik tigunikuuaat aamma akuersissut nutaat pissarsiarinikuullugit. 

Naalakkersuisut ulloq 17.12.2024 kitaani avataasiorluni qaleralinniarnermi pisassiissutit 1/3-ii ingerlataqartunut nutaanut immikkoortippaat. Suliariumannittussarsiuussinermi paasissutissat akueritinniarneqarput.  Naalakkersuisunit taakkua akuerineqareerpata Aalisarneq pillugu siunnersuisoqatigiinnut nalunaarutigiumaarpavut. 

Saattussat: 2024-mi saattuarniartut tamarmik aqutsiveqarfikkaartumik pisassiissutinit pisassaminnik naatsorsuunneqarneri pillugit illuatungitut tusarniutinik tigusaqarput.  Akerliliinissamut killissarititaasoq tassaavoq ulloq 1. februar. Tamatuma kingorna 2020-2024-mi pisarineqavissimasut aallaavigalugit inaarutaasumik naatsorsuisoqassaaq - aamma inaarutaasumik pisassaniit pisassat akuersissutillu aalisartunut nassiussuunneqassallutik. Aalisartut tamarmik aallartitsisinnaanissamut akuersissummik tigusaqarsimassagatinneqarput, taamaalillutik akuersissutaatimik nassiunneqarnissaasa tungaanut aalisarsinnaanertik qulakkiissavaat. 

Aqutsiveqarfik 47-mi umiatsiaararsortut namminneq kajumissutsiminnik PNNP atorlugu aalisalertussat: Aqutsiveqarfik 47-mi umiatsiaararsorlutik aalisartunut 449-nut PNNP-i atorlugu aalisarnissamut akuersissutinik tunniussuisoqarpoq. Taakkua paggatassiilluni aalisarnermut uteqqissinnaanngillat. PNNP-imut 1.januar 2026-mi ikaarsaarnissamut nalunaarfissaq kingulleq tassaavoq ulloq 15. oktober 2025. 

Paasissutissanik tamanut saqqummiussineq: 
GFJK.gl-imi pisassiisutit nalunaarsornerit tooriarlugu, aalisarnerit allat toorlugu 2024 + 2025-mi pisassiissutit aamma avataarsiorluni aalisarnerni aamma misileraalluni aalisarnerni tamani pisassiissutinit pisarineqartut takusinnaavasi. Alloriarneq tulleq tassaavoq akuersissut paasissutissartaanik ilanngussineq, tamannalu ullut qulit tulliuttut iluini pissasoq naatsorsuutigineqarpoq. Paasissutissat ataatsimoortut tulliisa akuersissutigineqarnissaat pillugu sapaatip akunnerata tulliani ataatsimiittoqassaaq, tamatuma kingorna paasissutissat tamanit pissarsiarineqarsinnaalissapput. Tamanna pillugu APN paasissutissiissaqqaarpoq. 

PNNP atorlugu aalisarnerit tamarmik pisassiissutaasa niuerutigineqarneri nittartakkamut aamma ilineqarumaarput, ilutigalugulu  "allattaavimmik" suliaqarnissaq ilimagineqarpoq, taanna atorlugu aalisartut pisaatiminnik imaluunniit pisassanit pisiarineqarsinnnaasunik pisinissaminnik imaluunniit tuniniaanissaminnik soqutigisallit malinnaasinnaalersinneqassapput. Taanna aqqutigalugu aamma imminnut attaveqaqatigiissinnaassapput.

Aalisarnermut inatsit naapertorlugu paasissutissanik amerliartuinnartunik ingerlaavartumik tamanut saqqummiussisoqartassaaq. APN-ip taakkua pillugit Aalisarneq pillugu Siunnersuisoqatigiit ilisimatittassavai.

APN-imit nalunaarutit pillugit ilisimatitsineq: 

Nalunaarutinik sisamanik massakkut tusarniaasoqarpoq: 
· Aalisarnerup teknikkikkut iluarsartuussivigineqarnera pillugu nalunaarut
· PNNP pillugu nalunaarut
· Aalisarsinnaanermut akuersissutit pisassiissutillu pillugit nalunaarut
· Aalisariutini inuttalersuisarneq pillugu nalunaarut

Tamatuma saniatigut nalunaarutit sisamat allat ukioq manna tusarniaassutigineqarnissaat ilimagineqarput. 
· Pisanik tunisineq pillugu nalunaarut
· Saniatigut pisarisuukkat pillugit nalunaarut 
· Misileraalluni aalisarneq pillugu nalunaarut
· Inuussutissarsiutiginagu aalisarneq pillugu nalunaarut

Nalunaarutit pillugit Namminersorlutik Oqartussani tusarniaanerup kingorna periutsit aamma suleriutsit nassuiarneqarneri: 

1. Tusarniaanermi akissutit pillugit allakkiorneq.
2. Naalakkersuisut politikkikkut naliliiffigisassat pillugu oqaloqatiginninneq. 
3. Naalakkersuisut Siulittaasuata Naalakkersuisoqarfiani Inatsisileriffimmut inatsisitigut misissugassannguilluni nassiussineq. 
4. Inatsisileriffiup aaqqitassatut kissaatai naapertorlugit naqqissuisoqassaaq. 
5. Nutserisitsineq.
6. Naalakkersuisut politikkikkut naliliiffigisassanik oqaloqatigeeqqinneq. 

PNNP aamma aalisariutini inuttalersuisarneq pillugit nalunaarutit naalakkersuinermik suliaqartunit oqallisigineqarput, sapaatip akunnerata tulliani Naalakkersuisunit akuerineqarnissaat naatsorsuutigineqarput. Sapaatip akunneri marluk missaat qaangiuppata tamanut saqqummiunneqassapput. Tamanut saqqummiunneqarnermik kingorna ullut 30-t qaangiuppata atuutilissapput. 

Inatsisileriffimmit teknikikkut naqqissukkat utertinneqarput, tamatuma kingorna tusarniaanermi akissutit tigusat naalakkersuinermik sulialinnit oqallisigineqarput.  Akuersissutit pisassiisutillu pillugit nalunaarutip teknikkikkut naqqissorneqarnitik kisiisa nammassineqarnissaminnut amigaatigaat. Inatsisartunut qinersisoqarnissaanik suaarutiginninnissaq sioqqullugu taakkua naammassineqarnissaat naatsorsuutigineqarput. 

Sulisitsisut: Nalunaarutit inaarutaasumik ilusissai qanorissanersut soorunami assut pissangageqaagut. Aningaasanut inatsimmi taakkua kingunissai siusinnerusukkut tikkuartornikuuagut. Pissanganarpoq. 

QAK: Nalunaarutit inissinniarneri sivisusinnaasarmat paasisinnaalluarpara. Aalisarneq pillugu inatsit akuerineqareersoq nalunaarusiallu tusarniutigineqartut nikingasorujussuusut isumaqarfigivagut. Nalunaarutit nutaat inuiaqatigiinnut kinguneqaatilerujussuussagamik malunnaatilimmik allanngortinneqartariaqassapput.  Aalisarnerup teknikkikkut iluarsartuussivigineqarnera nalunaarut pingaartumik eqqarsaatigalugu. Piffissaqarluarfigisiuk. Sapinngisamik qinersereernerup kingorna. Naalakkersuinermik suliallit kingunerisaannik takunnilluarnerusariaqarput. 

4) Siunnersuisooqatigiit Naalakkersuisunut saaffiginnissutigeratarsinnaasa killiffiat
QAK: Suli naammassiniagassaqarpugut. Juullinngitsiartoq ataatsimeeqatigiinnitsinni kingullermi Naalakkersuisunut oqaaseqaasiorniarluta isumaqatigiippugut.  Nalunaarutit pillugit juulleriartorneranilu ulappaarnerit peqqutigalugit oqaaseqaasiunngitsoornikuuvugut, ajuusaarutigisatsinnik.  

Sulisitsisut: Sulisitsisut Aalisarnermut Piniarnermut Naalakkersuisumik, Aningaasaqarnermut Akileraartarnermut Naalakkersuisumik kiisalu Naalakkersuisut Siulittaasuannik ataatsimeeqatiginninnikuuvugut, isumaqaratta nalunaarusiassatut siunnersuutigineqartut kingunerisassaat pillugit suliat pingaaruteqartuusut. 

5) Naalakkersuisunut oqariartuutit
Soqanngilaq, Inatsisartunut qinersisoqarnissaa utaqqivarput.

6) Tamanut oqaaseqaatit
Aalisarneq pillugu siunnersuisoqatigiit siulittaasuat nutaaq pillugu tusagassiuutinut nalunaarut. 

7) Siunnersuisooqatigiit tulliani ataatsimiinnissaat 
Qinersisoqareerpat naalakkersuisooqatigiinnillu pilersitsisoqareerpat. 14.maj 2025.

8) Siunnersuutit § 6-imi, imm. 4 naapertorlugu
Soqanngilaq.

9) Tamalaat
Soqanngilaq.

